
[᭔᭐ 40B]

᭔᭐᭞

ᬤᬃᬢ᭄ᬣ᭞ᬓᬤᬤᭀᬲᬂᬓᬮᬶᬄᬩᬕᬶ᭞ᬤᬾᬯᬶᬮᬦ᭄ᬳᬰᬸᬭᬶᬲᬵᬫ᭄ᬧᬢ᭄᭟ᬢᬶᬢ᭄ᬬᬂᬦᬸ᭠ᬦᬲ᭄᭞ᬫᬸᬕᬶᬲᬂᬢᬧᬗᬶᬘᬾᬦᬶᬦ᭄᭞ᬇᬦ᭄ᬤᬶᬓ᭄ᬩᬸᬤ᭄ᬥᬶᬢᬢ᭄ᬯ᭞ᬤᬾᬯᬶᬲᬵᬫ᭄ᬧᬢ᭄ᬮᬦ᭄ᬳ

ᬰᬸᬭᬶ᭞ᬫᬗ᭄ᬤᬾᬦ᭄ᬢᬶᬢ᭄ᬬᬂᬲᬶᬤᬵᬢᬢᬲ᭄᭟ᬲᬗᬢᬧ᭞ᬫᬗᬦ᭄ᬤᬶᬓᬲᬤᬳᬭᬶᬲ᭄᭞ᬩᬦ᭄ᬩᬦ᭄ᬤᬸᬕᬵᬤᬸᬕ᭞ᬉᬤᬸᬄᬦᬵᬦᬓ᭄ᬲᬬᬂᬍᬯᬶᬄ᭞ᬧᬶᬋᬗᬂᬲᬵᬫ᭄ᬧᬸᬦᬂᬳᬶᬫᬵ᭟ᬫᭂᬮᬄᬦᬵᬦ

ᬓ᭄᭞ᬲᬢᭀᬦ᭄ᬤᬾᬦ᭄ᬩᬧᬗᬯᬶᬢᬶᬦ᭄᭞ᬳᬶᬦ᭄ᬤᬬᬂᬯᬗ᭄ᬲᬶᬢᬂ᭞ᬇᬰ᭄ᬫᬭᬵᬦ᭄ᬤᬦᬵᬧᬂᬢᬗ᭄ᬓᬶᬮ᭄᭞ᬧᬘᬂᬢᬸᬦ᭄ᬤᬾᬦ᭄ᬫᬫᬸᬧᬸᬢᬂ᭟ᬳᬶᬗ᭄ᬕᬶᬄᬭᬢᬸ᭞ᬕ᭄ᬮᬶᬲ᭄ᬢᬶᬢ᭄ᬬᬂᬫᬧ᭄ᬬᬸᬦᬶᬂ᭞ᬫᬸᬗ᭄ᬕ᭄ᬯᬶᬂᬜ

ᬫᬦ᭄ᬢᬶᬢ᭄ᬬᬂ᭞ᬇᬲ᭄ᬫᬭᬵᬦ᭄ᬥᬦᬵᬯᬸᬲ᭄ᬢᬗ᭄ᬓᬶᬮ᭄᭞ᬤᬸᬭᬸᬲ᭄ᬮᬸᬕ᭄ᬭᬳᬶᬦ᭄ᬯᬘᬦᬵ᭚᭜᭚ᬉᬤᬸᬄᬲ᭄ᬫᬭᬵᬦ᭄ᬥᬦᬵᬘ᭄ᬦᬶᬂ᭞ᬳᬶᬦᬦᬓ᭄ᬩᬳᬸᬧ᭄ᬭᬧ᭄ᬢᬵ᭞ᬫᬮᬶᬗ᭄ᬕᬶᬄᬮᬳ᭄ᬢᬂ᭞ᬲᬗ᭄ᬓᬦ᭄ᬩᬧᬫᬫᭂ

[᭔᭑ 41A]

ᬲᭂᬦᬂ᭞ᬕᬸᬫᬦ᭄ᬢᬶᬳᬚᬓ᭄ᬫᬲᬢ᭄ᬯ᭞ᬩᭂᬮᬶᬦ᭄ᬘᭂᬦᬶᬂᬦᬸᬦᬲ᭄ᬢᬸᬢᬸᬃ᭞ᬤᬾᬯᬶᬮᬦ᭄ᬳᬰᬸᬭᬶᬲᬵᬫ᭄ᬧᬢ᭄᭟ᬇᬗ᭄ᬕᬶᬄᬭᬢᬸᬲᬂᬫᬳᬵᬃᬱᬶ᭞ᬤᬸᬭᬸᬲᬂᬯᬘᬦᭂᬦ᭄ᬢᬶᬢ᭄ᬬᬂ᭞ᬤᬕᬶᬂᬢᬶᬢ᭄ᬬᬂᬫᬗᬶᬭᬶᬗᬂ᭞ᬲᬩᬸᬄ

ᬯᬘᬦᬦ᭄ᬲᬂᬢᬧᬵ᭞ᬫᬗ᭄ᬤᬾᬦ᭄ᬳᬶᬩ᭄ᬮᬶᬲᬶᬱ᭄ᬬᬯᬦ᭄᭞ᬋᬱᭂᬧ᭄ᬫᬫᬶᬋᬗᬂᬢᬸᬢᬸᬃ᭞ᬤᬕᬶᬂᬢᬢ᭄ᬯᬦᬾᬉᬢᬫᬵ᭟ᬉᬤᬸᬄᬲᬂᬲᬶᬱ᭄ᬬᬯᬵᬦ᭄ᬘ᭄ᬦᬶᬂ᭞ᬫᭂᬮᬳᬂᬦᬦᬓ᭄ᬫᬶᬋᬗᬂ᭞ᬩᬧᬗᬯᬶᬢ᭄ᬫᬜᬢ᭄ᬯ

ᬬᬂ᭞ᬫᬦᬸᬢ᭄ᬧᬢᬓᬾᬦ᭄ᬳᬶᬤᬾᬯᬵ᭞ᬧᬮᬶᬄᬩᬧᬫᬶᬤᬃᬣᬬᬂ᭞ᬳᬧᬂᬤᬗᬯᬾᬦᬂᬩᬶᬗᬸᬂ᭞ᬧᬦᬫ᭄ᬧᬶᬦᬾᬧᬗ᭄ᬤᬵᬳᬶᬯᬂ᭟ᬚ᭄ᬭᭀᬦᬶᬂᬫᬦᬸᬱᬳᬸᬭᬶᬧ᭄᭞ᬤᬶᬦᬶᬤᬶᬫᬺᬢ᭄ᬬᬩᬯᬦᬵ᭞ᬤ᭄ᬯᬂ᭠

ᬧᬮᬶᬄᬬᬵᬳᬩᬄᬜ᭞ᬧᭂᬃᬢᬫᬢᭀᬤᬾᬯᬶᬲᬵᬫ᭄ᬧᬢ᭄᭞ᬳᬦᬾᬗᭂᬮᬄᬳᬩᬄᬤᬾᬯᬵ᭞ᬅᬰᬸᬭᬶᬲᬵᬫ᭄ᬧᬢ᭄ᬩ᭄ᬯᬶᬦ᭄ᬩᬕᬸᬲ᭄᭞ᬳᭂᬦ᭄ᬢᭀᬳᬕᭀᬮ᭄ᬦᭂᬭᬓ᭄ᬱᬲᬦ᭄᭟ᬅᬩᬄ

